
Tá comharsa leat tinn. Iarrann sé ort a chuid siopadóireachta a dhéanamh. Éist le do chomharsa agus scríobh amach an liosta de na rudaí atá le ceannach. Leid: Tá ocht rud ar fad ag teastáil ón gcomharsa.

· Cad iad na cineálacha bia agus dí ar an liosta sin a itheann tú féin? Scríobh amach cúpla abairt. Mar shampla: Ithim arán bán.
_________________________________________________________________________________________________________________________________________________________________________________________________________________________________________________________________________________________________________________
· Cum ceithre cheist le cur ar do pháirtnéir. Mar shampla: An itheann tú arán bán?
1. _______________________________________________________
2. _______________________________________________________
3. _______________________________________________________
4. _______________________________________________________
Liosta Siopadóireachta
Mo liosta féin

Scríobh amach do liosta siopadóireachta féin. Ansin, léigh amach do liosta do do pháirtnéir. Léifidh do pháirtnéir a liosta amach ansin. Scríobh síos na rudaí ó liosta do pháirtnéara NACH bhfuil ar do liosta. 

Treoracha don mhúinteoir



Liosta Siopadóireachta	 Éisteacht 


Le múineadh

Cineálacha éagsúla bia agus dí a ainmniú 


Moltaí
 
1. Tabhair cóip den bhileog Liosta Siopadóireachta do gach foghlaimeoir.
 
· Abair leis an rang go bhfuil siad ag déanamh siopadóireachta do chomharsa leo atá tinn. Caithfidh siad éisteacht leis an gcomharsa sa mhír agus liosta á dhéanamh aige de na rudaí atá le ceannach. Leid: Tá ocht rud ar fad ag teastáil ón gcomharsa. 

· Seinn an mhír cúpla uair don rang. 

· Ceartaigh an ghníomhaíocht trí iarraidh ar fhoghlaimeoirí éagsúla na freagraí a léamh amach. 

· Ansin, iarr ar na foghlaimeoirí cúpla abairt a scríobh bunaithe ar na cineálacha bia a luadh sa mhír a itheann siad féin. 

· Ceartaigh an ghníomhaíocht trí iarraidh ar fhoghlaimeoirí éagsúla a n-abairtí a léamh amach. 

· Ansin, iarr ar na foghlaimeoirí ceithre cheist a chruthú le cur ar a bpáirtnéirí faoin mbia a luadh sa mhír éisteachta. Mar shampla: an itheann tú arán bán? Nuair a bheidh na ceisteanna cruthaithe acu cuirfidh siad iad ar a bpáirtnéirí. 

· Téigh timpeall an ranga ag éisteacht leis na foghlaimeoirí. Ceartaigh aon bhotúin a thugann tú faoi deara. Má thagann botúin choitianta chun cinn téigh siar ar na pointí sin leis an rang ina iomláine. 

· Ceartaigh an ghníomhaíocht trí iarraidh ar bheirteanna éagsúla ceisteanna a chur agus a fhreagairt os comhair an ranga. Má cheapann tú go bhfuil gá le tuilleadh cleachtaidh ar an bhfoclóir seo, roinn an rang i mbeirteanna. 

· Tabhair cóip den bhileog Liosta Siopadóireachta - Mo liosta féin do gach duine. 

· Mínigh na treoracha ag barr na bileoige dóibh. Scríobhfaidh na foghlaimeoirí amach a liosta siopadóireachta féin. Ansin, léifidh Duine A amach a liosta do Dhuine B. Scríobhfaidh Duine B na hearraí nach bhfuil ar a liosta síos sa spás cuí. Ansin, léifidh Duine B amach a liosta do Dhuine A. Scríobhfaidh Duine A na hearraí nach bhfuil ar a liosta síos sa spás cuí. 

· Téigh timpeall an ranga ag éisteacht leis na foghlaimeoirí. Ceartaigh aon bhotúin a thugann tú faoi deara go háirithe ó thaobh foghraíochta de. 

· Ceartaigh an ghníomhaíocht trí iarraidh ar bheirteanna a liostaí siopadóireachta a léamh amach.
Moltar an ghníomhaíocht seo a nascadh leis an mbileog Siobhán agus Róisín (Éisteacht). 

Script
Tá tú an-mhaith ar fad chun dul go dtí na siopaí dom. Anois faigh tae, bainne agus siúcra dom. Fan nóiméad, céard eile atá uaim? ‘Sea - arán bán agus im. Ba mhaith liom torthaí freisin – is cuma cén cineál má tá siad úr agus faigh iasc chomh maith, bradán má tá sé le fáil. Ó, sea, rud amháin eile – uibheacha le do thoil. Go raibh míle maith agat.

